UNE SOLUZION E SARES ...

Siér Diretér,
ti scrif par spiegéti se val la pene o no di pratindi une
Facoltat Autonime di Midisine in Fridl.

Nol é trop che si a let sui gjorndi cumunicdz di chel e di
chelatri e, in particolar, des sociis sindacéls dai Miedis dal Ospedal di
Udin e, ultimamentri, ancje da part dal Ordin dai Miedis de Province
di Udin cuintri no dome de convenzion ma ancje cuintre de Facoltat di
Midisine.

La Facoltat Autonime di Midisine in Fridl le an domandade in
130.000 furlans firmant la lec 301 dal 11.8.1976, la Senblée dai
Cristians in giugn dal ‘77, il Consei Provincial, il Consei Comunal, il
Censis, il Cumitat pe Univiersitat e vie. Pussibul mo che dute cheste
int a setin duc’ maucs o ch’a vuelin la lune tal poc?

Chéi che cumo a son cuintre seti de convenzion seti de
Facoltat a tirin far la solite solfe che in Italie and’é masse miedis e
cussi a crodevin di stropd la bocje cu la najne dal «reequilibrio
territoriale di studi medici nella Regione». In Italie, a disin 16r, and’é
masse che si dan in note in Midisine (32.744 inscriz dome dal '75) e
alore, vino di f&4 deventa la robe ancimo plui grivie zontant unatre
Facoltat a di chés ch’a sclopin?

Resonant cussi, pero, o varessin di sierd dutis lis scuelis,
tacant de resonerie ai mestris, cence flevela dai professérs di letaris e
di lenghis o dai avocaz. Parce si tirie far il cantin dome pai Miedis?
Alore sierin par cuindis agns dutis lis scuelis «dal Regno».

La domande e je un’‘atre: il Fridl ajal o no ajal dirit di vé
miedis furlans? Pal moment plui di un tierc dai miedis ch’a lavorin in
Fridl a son vignadiz. Entri dis agn o varin une sglavinade di miedis
triestins tes nestris Unitdz Sanitariis Locals e i miedis furlans a saran
cuatri gjaz.

Chel ch’al dinée ai furlans di vé une so univiersitat autonime al
acete cence nissun scrupul che i miedis triestins, dutune cui bassardi,
a invadin come scussons la colonie furlane e in plui ur da une man ai
satrapos triestins ch’a voressin disponi sicu parons espotics di dut ce
ch’al riguarde la saldt in dute la Regjon, scjafoant sul nassi un dai
diriz di fonde dal nestri popul.

No vin di lassasi svuarbd dai profetis bausars ch’a cirin di
contdnus ché dal ors o ch’a vegnin fir cun statistichis fatis dalr che
ur tornave cont a I6r o ai lor santui. S’a € vere che tai Stdz Uniz la
proporzion miedi-sitadin e je di un a 650, in Gjermanie di 1 a 482 e in



Italie di 1 a 428, no an mai palesat che in Fridl o sin 1 a 660 e a
Triest 1 a 250 (vadi in Fridl and’é scjarsetidt e a Triest bondanse);
nissun nol a dit che lis struturis de Facoltat di Triest a son vieris, cun
pés inpresc’ e un disordin di int ch’a cjale. E nancje no an dit che tune
Facoltat di Midisine che 0l passa par serie, il numar normal par cors al
e di 100 (e no di 600 par cors come a Triest), pa la cuél dbs facoltéz
di Midisine in Regjon a saressin juste juste il minim par buta fir 200
miedis ad an, ch’al e il numar che nus va ben a né. Cence fevela, po’,
de serietat de preparazion no dome a nivel talian, ch’o sin malut, ma
a nivel di Europe, ch’o sin cunfinanz e ch’al € sinpri ce vuadagna.

Insome, Toni, chi nond’@ resons teologjchis o moréls: dome
intares par sot e zlcs di partiz par scjafoja ancjmo une volte un popul
ch’al continue a fidasi di chéi che lu frein par ordin, cun tune costanze
che ur fas ancje onér, magari par ledrés. Mandi.

Casatta Mario Davit
miedi tal Ospedal di Udin

Chi nol € nuje ce zonta, che tu as dit dut. Se mai o pues diti,
Mario, che il mal al & tal mani. E mi spieghi. Al e dibant che il Cumitat
pe Universitat Furlane al minaci di vota cuintri dai partiz che an tradit
il FriGil, DC e PCI in teste, se podopo, cuanch’al rive il moment, al tés.
Cussi al @ un scandul che il pressident de Filologjche al veti
ancjmo coragjo di mostra la ghigne in public dopo che si e
astignit sul vot pe Univiersitat. Tal nestri cas, no podin pratindi
che la int e capissi chestis robis, cun tantis ch’and’a pal cjaf, se un
cert Luciano Floramo, inconpetent come me in cont di ospedal (il so al
€ un puest pulitic), si permet di vendi l'ospedal ai triestins cuanche
duc’ e an votat cuintri de svendite. O ch’al € bulo o che chéatris a son
moéi di suste. Scomengait, pal moment, a cjapa su firmis par
PARA' FUR FLORAMO, ch’al a un concet di democrassie che, venti-
ju tai siei ajars, si clamile mafie. Fin che no rivais a paralu fdr, o
vareis i nemis in cjase, cun grant danp di dut il FriQl.

Marg 1979
Pre Antoni Beline



